
Bero-beroan ONINTZA IRURETA AZKUNE

BBK, Kutxa eta Vital-en fusio hotzetik sortutako Kutxabank finantza erakun-
de berriak urtarrilaren 1ean ekin zion bideari. Eta lehenengo urratsek eta
neurriek erakusten dute gaizki ekin diola. Hasiera oso txarra izan du, ez due-
lako bera osatzen dutenen aniztasun politiko eta soziala errespetatu. Anizta-
sun hori exijitu beharko litzaioke, kolore politiko guztietako aurreztaileei
erantzuten dielako, eta EAEko azken udal eta foru hauteskundeen datuei
erreparatuz, erakundeen ordezkaritza funtsean aldatu delako. Ez da onarga-
rria erakunde honen administrazio kontseilua soilik EAJ eta PPren kontrol-
pean geratu izana, “profesionalak” direla mila bider esan badute ere.

Gauzak horrela, logikoa da beste alderdi politikoek Kutxabank-en lehe-
nengo neurri horiei erantzutea. Eta logikoa da ezker abertzalearen eta sindi-
katu abertzaleen aldetik pentsatzea erabaki horien atzean EAJ eta PPren
akordio bat dagoela, erakunde berriari filosofia neoliberala ezartzeko. Enpre-
sa txiki eta ertainentzako kredituak erraztu eta enplegu duina sustatzera
(Hego Euskal Herrian ia 200.000 langabe daude) bideratutako neurriak izan
beharrean, finantza espekulaziorako izatea berriz ere, alegia. Gogoan izan
behar da, EAJren esku egon izan den Kutxa, higiezinen arloko operazio
espekulatibo arriskutsuetan ibili zela, Mediterraneo aldean adibidez.

Espero dezagun erabaki tamalgarri horiek ez izatea norabide berean doazen
beste batzuen aitzindari, Gizarte Ekintzari edo negoziazio kolektiboari eragingo
lieketenak, esaterako. Kutxabank-ek bere langileei galdetu beharko lieke hitzar-
men kolektiboaren negoziazioaren inguruan, eta euren erabakia
errespetatu beharko luke. Gizarte Ekintza mantentzeko bermea
ere eman beharko luke Kutxabank-ek. Zuzendu eta konpromisoak
betetzeko garaiz dabil. Eta oraintxe egin behar du.

Kutxabankek bere erabakia 
zuzendu behar du

Honelako albisteak egunero irakurtzeko, jaso hari@ DOAN e-postaz:
www.argia.com/harpidetza_haria.php

Tretzevents, 
umeentzako aldizkari
katalana itxi dute
TRETZEVENTS haurrentzako aldizka-
ri katalan zaharrena zen. 1951.
urtean sortu zuten
hamabostekari moduan
eta El infantil izena
hartu zuen hasiera har-
tan. Komikiak, ipuinak
eta historiako gaiak
jorratzen zituen 6 eta
12 urte artekoentzat.
8.000 aleko tirada zeu-
kan eta 1968az geroztik
Publicaciones de la
Abadía de Montserrat
(PAM) zen argitaratzai-

lea. Azken zuzendaria Montserrat
Ginesta izan da. Krisi ekonomikoa
eta erakundeen laguntza kaxkarra
izan dira aldizkaria ixteko arrazoi
nagusiak.

Euskara, 
zentimetro 
kontua
ALDAGELA publikoetan
nago, ama-alabei begi-
ra, hobeto esanda, adi-
tzen. Diskrezioz ari
naiz, baina nire bela-
r riak haien aldera
makurtuta daude.
Amak alaba txikiari
euskaraz egiten dio eta

Iñaki Arrutik esanak gipuzkoaeuska-
ra.net-en: “Azken urteetan, Mintza-
lagunari lagun berria inguratu zaio:
Mintzodromoa. Ez da gauza bera,
baina inguratzeko balio du. Ingura-
tu ere, kide mordo bat inguratzen
hasi da, orain ere Donostian hasita,
Euskal Herriko bazter askotan.
Inguratu, agian institutuetako eta
gaztetxeetara inguratzeko ahalegin
berriak egin ahal ditugu, hitanoa
langai izan nahi dutenetara, elkarte
gastronomikoetara, enpresetara...

Lagun onak direla ematen du
Mintzodromoa eta Mintzalaguna.
Ez legoke gaizki lehendabizikora
inguratzen dena bigarrenera ingura-
tzen lagunduko bagenu. Biek gauza
bera bilatzen dute: harreman
berriak euskaraz sortu eta harreman
zaharrak euskaraz berritu.

Izen-jokoa besterik ez badirudi
ere, ez dago soziolinguista izan
beharrik izan-joko bat dela antze-
mateko”.

BAHEA

alabak amari ere bai. Ze ondo, ze
polita.  Halako batean, eszena
bukolikoan, bigarren alaba agertu
da. Ama, alaba zaharragoari (7 bat
urte izango ditu) gaztelaniaz hasi
zaio. Triskantza! Belarriak alde
batera utzi eta lotsarik gabe begi-
ratu diot hirukoteari .  Ez dago
zalantzarik, ama bera da hizketan
eta seguru biak bere alabak direla,
antz handia daukate-eta. Nola lite-
ke? Alaba bati euskaraz eta bestea-
ri gaztelaniaz? Esplikazioa behar
du… Eta derrepente aittitta etorri
zait gogora, eskuan metroa duela,
bilobak sukaldeko paretan neur-
tzen. Harro asko egiten zuen
marka lapitzarekin, bilobak hazten
ari  zirela ikusita.  Aldagelako
zurrunbilo (niretzat zurrunbiloa,
hirukotea lasai ederrean ari da bi
hizkuntzetan) linguistikoari aurki-
tu diot esplikazioa: amarentzat
hizkuntzak zentimetro kontua
dira, hainbeste zentimetrora arte
euskaraz, eta hortik aurrera gazte-
laniaz. 


